
Հիմք ընդունելով Հայաստանի Հանրապետության ջրային օրենսգրքի 92-րդ հոդվածը` Հայաստանի Հանրապետության կառավարությունն որոշում է.

1. Սահմանել Արարատյան, Հրազդանի և Ախուրյանի ավազանային կառավարման տարածքներում սակավաջրություն:

2. Հայաստանի Հանրապետության տարածքային կառավարման նախարարին` ապահովել Արարատյան, Հրազդանի և Ախուրյանի ավազանային կառավարման տարածքներում խմելու և ոռոգման նպատակով նոր կամ այլընտրանքային աղբյուրներից ջրամատակարարում:

3. Հայաստանի Հանրապետության բնապահպանության նախարարին`սույն որոշման 1-ին կետով նախատեսված տարածքներում գոյություն ունեցող ջրօգտագործողների ջրօգտագործման թույլտվութ​յուններում կատարել ջրօգտագործման ծավալների և/կամ ռեժիմների կրճատման սահմանափակումներ և չափավորումներ`  Հայաստանի Հանրապե​տության ջրային օրենսգրքով, <<Հայաստանի Հանրապետության ջրի ազգային ծրագրի մասին>> և <<Ջրի ազգային քաղաքականության հիմնադրույթների մասին>> Հայաստանի Հանրապետության օրենքներով ամրագրված ջրային ռեսուրսների օգտագործման և պահպանության գերակայությունների դրույթներին համաձայն:

4. Հայաստանի Հանրապետության գյուղատնտեսության նախարարին` ձեռնարկել անհրաժեշտ քայլեր Արարատյան դաշտի ջրօգտագործում իրականացնող  ձկնաբուծական տնտեսություններում կիսափակ ջրամատակարարման համակարգի պիլոտային ծրագրերի  ներդրման ուղղությամբ և արդյունքների վերաբերյալ  յուրաքանչյուր եռամսյակին հաջորդող ամսվա մինչև 10-ը տեղեկատվություն ներկայացնել Հայսատանի Հանրապետության կառավարություն:

5. Հայաստանի Հանրապետության արտակարգ իրավիճակների նախարարին` Արարատյան, Հրազդանի և Ախուրյանի ավազանային կառավարման տարածքներում, օդերևութաբանական վերլուծության արդյունքում, երաշտի նախապայմանների վերաբերյալ տեղեկատվություն ներկայացնել Հայաստանի Հանրապետության կառավարություն: 

6. Արարատյան, Հրազդանի և Ախուրյանի ավազանային կառավարման տարածքներում  սահմանված սակավաջրությունը ՀՀ կառավարության կողմից կարող է վերացվել ՀՀ բնապահպանության նախարարի կողմից ներկայացված տեղեկատվության հիման վրա:

7. Սույն որոշումն ուժի մեջ է մտնում  պաշտոնական հրապարակման օրվան հաջորդող տասներորդ օրը:

ՀՀ բնապահպանության նախարար
Արամայիս Գրիգորյան
	ՀԻՄՆԱՎՈՐՈՒՄ
<<ԱՐԱՐԱՏՅԱՆ, ՀՐԱԶԴԱՆԻ ԵՎ ԱԽՈւՐՅԱՆԻ ԱՎԱԶԱՆԱՅԻՆ 
ԿԱՌԱՎԱՐՄԱՆ ՏԱՐԱԾՔՆԵՐՈՒՄ ՍԱԿԱՎԱՋՐՈՒԹՅԱՆ ԵՎ ԵՐԱՇՏԻ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1. Ընթացիկ իրավիճակը և իրավական ակտի ընդունման անհրաժեշտությունը

Համաձայն ՀՀ արտակարգ իրավիճակների նախարարության «Հայաստանի հիդրոօթերևութաբանության և մոնիտորինգի պետական ծառայությունե ՊՈԱԿ-ի` գարնանային վարարումների ծավալները և առավելագույն ելքերի մեծությունները Ախուրյան, Հրազդան, Սևջուր, Քասախ գետերում այս տարի եղել են 40-50% սահմաններում:

Ջրի անբավարարության պատճառով մեծացել է ջրօգտագործողների շահերի բախումը Արարատյան, Հրազդանի և Ախուրյանի ավազաններում: Հիմնականում այն իր բացասական ազդեցությունն է թողնում Արարատյան դաշտի ստորերկրյա ջրային ռեսուրսների ճնշումային հորիզոնի անկման վրա, հատկապես ոռոգման ջրապահանջի բավարարման ժամանակ:  Համաձայն ՀՀ կառավարության 2004 թվականի դեկտեմբերի 9-ի N 1749-Ն որոշման`  Արարատյան դաշտը ներառում է Արարատյան, Հրազդանի, Ախուրյանի ավազանային կառավարման տարածքները:

<<Արարատյան, Հրազդանի և Ախուրյանի ավազանային կառավարման տարածքներում սակավաջրության և երաշտի մասին>> ՀՀ կառավարության որոշումը հնարավորություն կտա վերականգնելու ստորերկրյա ջրային ռեսուրսների ճնշումային հորիզոնը և  մեղմելու ջրօգտագործողների շահերի բախումը, ինչպես նաև օգտագործելու սահմանափակ ջրային ռեսուրսն առավել արդյունավետ` ի նպաստ հասարակական շահի:

	2. Առաջարկվող կարգավորման բնույթը

<<Արարատյան, Հրազդանի և Ախուրյանի ավազանային կառավարման տարածքներում սակավաջրության  և երաշտի մասին>> ՀՀ կառավարության որոշման նախագծի ընդունումը կնպաստի ոչ սակավաջրության պատճառով բավարար ջրային ռեսուրսների նկատմամբ առաջացած ջրօգտագործման շահերի բախման կանխմանը:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

ՀՀ բնապահպանության նախարարության աշխատակազմի ջրային ռեսուրսների կառավարման գործակալության կողմից նախագիծը մշակվել է ՀՀ արտակարգ իրավիճակների նախարարության «Հայաստանի հիդրոօթերևութաբանության և մոնիտորինգի պետական ծառայությունե ՊՈԱԿ-ի տվյալների և Արարատյան, Հրազդանի և Ախուրյանի ավազանային կառավարման տարածքներում սակավաջրության պատճառով ջրօգտագործման պայմանները խախտված ջրօգտագործողների հարցադրումների հիման վրա:

	4. Ակնկալվող արդյունքը

<<Արարատյան, Հրազդանի և Ախուրյանի ավազանային կառավարման տարածքներում սակավաջրության և երաշտի մասին>> ՀՀ կառավարության որոշման նախագծի ընդունումը կնպաստի ջրային ռեսուրսների ավելի արդյունավետ և օրենսդրությամբ ամրագրված գերակա նպատակային օգտագործման: 




ՏԵՂԵԿԱՆՔ-ԱՄՓՈՓԱԹԵՐԹ

<<Արարատյան, Հրազդանի և Ախուրյանի ավազանային կառավարման տարածքներում սակավաջրության  և երաշտի մասին>> ՀՀ կառավարության որոշման նախագծի վերաբերյալ  ՀՀ գյուղատնտեսության, ՀՀ տարածքային կառավարման,  ՀՀ ֆինանսների, ՀՀ արտակարգ իրավիճակների, ՀՀ էներգետիկայի և բնական պաշարների նախարարությունների կողմից ներկայացված առաջարկությունների և առարկությունների

	Հ/Հ
	Առաջարկությունների և
առարկությունների  հեղինակը, 
գրության համարը և ամսաթիվը  
	Առաջարկությունների և առարկությունների  բովանդակությունը 

	Եզրակացու

թյունը
	Կատարված փոփոխություն

	1
	2
	3
	4
	5

	1
	ՀՀ գյուղատնտեսության նախարարություն
ՍԿ/ԱԲ-2/3730-14 15.07.14թ.
	Նախագծի 3-րդ կետը    առաջարկվում է խմբագրել հետևայլ բովանդակությամբ՝
Հայաստանի Հանրապետության գյուղատնտեսության նախարարին` ձեռնարկել անհրաժեշտ քայլեր Արարատյան հարթավայրի ջրօգտագոր​ծում իրականացնող 1 կամ 2 ձկնաբուծական տնտեսություններում կիսափակ ջրամատակարարման համա​կար​գի պիլոտային ծրագրերի  ներդրման ուղղությամբ և արդյունքների վերաբերյալ  յուրաքանչյուր եռամսյակի մինչև հաջորդ ամսվա 10-ը տեղեկատվություն ներկա​յացնել Հայսատանի Հանրա​պե​տության կառավարություն:


	Ընդունվել է:
	Կատարվել է համապատասխան փոփոխություն:

	2
	ՀՀ ֆինանսների նախարարություն

03/83-3/9997-14 22.07.14թ.
	1. ՀՀ ջրային օրենսգրքի 92-րդ հոդվածի համաձայն սակավաջրության և երաշտի մասին ընդունված որոշումը ներառում է սակավաջրության և երաշտի հայտարարված տարածքներում ջրային ռեսուրսների օգտագործման չափավորում կամ սահմանափակում: 

Ուստի առաջարկում ենք Նախագծի 2-րդ կետով նախատեսել, թե որոնք են ջրային ռեսուրսների օգտագործման չափավո​րում​​ներն ու սահմանափակումները:

2. Նախագծի 2-րդ և 3-րդ կետերով նախատեսվել են ջրօգտագործման պայմաննների սահմանափակումներ և չափավորումներ, ինչպես նաև ջրօգտագործում իրականացնող ձկնաբուծական տնտեսություններում կիսափակ կամ փակ ջրամատակարարման համակարգեր ներդնելու համար ձեռնարկել  անհրաժեշտ միջոցներ, մինչդեռ այդ միջոցառումների իրականացման համար պահանջվող ֆինանսավորման չափերի և դրա աղբյուրների վերաբերյալ որևէ տեղեկատվություն չի ներկայացվել:

	Ընդունվել է:

Ընդունվել է:
	Կատարվել է համապատասխան փոփոխություն:

Որոշման նախագծի 3-րդ կետում կատարվել է համապատասխան փոփոխություն:



	3
	ՀՀ տարածքային կառավարման նախարարություն

03/15/3795-14 17.07.14թ.
	1. Նախագծի վերնագիրն անհրաժեշտ է շարադրել հետևյալ բովանդակությամբ. <<Արարատյան, Հրազդանի և Ախուրյանի ավազանային կառավարման տարածքնե​րում սակավաջրություն սահմանելու և անհրաժեշտ գործողությունների մասին>>,

2. Նախագծի 1-ին կետում անհրաժեշտ է հստակեցնել, թե քանի տարով է սահմանվում սակավաջրության ռեժիմը: Նույն հարցադրումը վերաբերում է նախագծի վերնագրին,

3. Հստակեցման և լրամշակման կարիք ունի որոշման նախագծի 2-րդ կետը, որում պետք է նշվի, թե ինչ կարգով և մեխանիզմներով է իրականացվելու ջրօգտագործման պայմանների սահմանափակումներն ու չափավորումները՝ ՀՀ օրենսդրությամբ սահմանված ջրօգտագործման գերակա ուղղություններում (ոռոգման ու ջրամատակարարման և ջրահեռացման ոլորտ) պահպանելով հայտերով ներկայացված պահանջարկը
4. ՀՀ ջրային օրենսգրքի 92-րդ հոդվածի 2-րդ մասի 3-րդ կետի համաձայն սակավաջրության  և երաշտի մասին ընդունված որոշումը ներառում է ջրային համակարգերի կառավարման մարմնի նկատմամբ պահանջներ ջրօգտագործողներին նոր կամ այլընտրանքային աղբյուրներից ջրամատակարարում ապահովելու համար: Որպես այդպիսիք կարող են հանդիսանալ՝ օրենսդրությամբ սահմանված կարգով Սևանա լճից ոռոգման նպատակով ջրառի ավելացումը, խորքային հորերի վերագործարկումը,ջրամբարաշինության և ենթակառուցվածքների արդիակա​նացման ծրագրերի ուղղությամբ նախադրյալների ստեղծումը, ուժեղաց​ված ռեժիմով աշխատանքի անցումը:


	Ընդունվել է մասնակի:

Ընդունվել է:

Ընդունվել է:

Ընդունվել է:
	Որոշման նախագծի վերնագրում կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Որոշման նախագծի 5-րդ կետում կատարվել է համապատասխան փոփոխություն:



	4
	ՀՀ էներգետիկայի և բնական պաշարների նախարարություն
02/24.1/2801-14  14.07.14թ.
	Նախագիծը անհրաժեշտ է համապատասխանեցնել ՀՀ Ջրային օրենսգրքի 92-րդ հոդվածով ՀՀ կառավարության որոշմանը ներկայացվող պահանջներին` մասնավորապես որոշման նախագծում անհրաժեշտ է ներառել դրույթներ ջրային ռեսուրսների հետ կապված գործողությունների սահմանափակման, ինչպես նաև սակավաջրության և երաշտի հայտարարված տարածքներում ջրային ռեսուրսների օգտագործման չափավորման կամ սահմանափակման վերաբերյալ
	Ընդունվել է:
	Կատարվել է համապատասխան փոփոխություն:



	5
	ՀՀ արտակարգ իրավիճակների նախարարություն
8/06.1/6286-14 15.07.14թ. 

1/06.1/7086-14  06.08.2014թ.

	Առաջարկություններ և առարկությունների չկան:

1.<<Արարատյան, Հրազդանի և Ախուրյանի ավազանային կառավարման տարածքներում սակավաջրություն սահմանելու և երաշտի մասին>> Հայաստանի Հանրապետության կառավարության որոշման նախագծի (այսուհետ` Նախագիծ) վերաբերյալ առաջարկվում է 5-րդ կետը վերախմբագրել հետևյալ նոր բովանդակությամբ` 

<<5.Հայաստանի Հանրապետության արտակարգ իրավիճակների նախարարին` Արարատյան, Հրազդանի և Ախուրյանի ավազանային կառա​վարման տարածքներում օդերևութաբանական վերլուծության արդյունքում երաշտի նախա​պայմաններ արձանագրելու դեպքում, այդ մասին  հայտնել Հայաստանի Հանրապետության կառավարություն.>>.

2.Միաժամանակ առաջարկվում է Նախագծով նախատեսել առանձին կետ, որով կհանձնարարվի պետական կառավարման համապատասխան մարմիններին ստեղծել մասնագիտական աշխա​տան​քային խումբ՝ երաշտային նախապայմանների դեպքում իրավիճակի գնահատման և համապա​տասխան առաջարկությունների  ներկայացման նպատակով:

	Ընդունվել է:

Չի ընդունվել:
	Կատարվել է համապատասխան փոփոխություն:

Որոշման նախագծում ներառված են հանձնարարականներ համա​պատասխան  շահագրգիռ պետական կառավարման մարմիններին:

Միաժամանակ  հիդրոօդ​երևութաբանական երևույթների ռեժիմային և հատուկ դիտարկումների, կախատե​սումների ուսումնասիրություն​ները և դրանց գնահատումը ՀՀ արտակարգ իրավիճակների լիազորության շրջանակում է:


ՀՀ բնապահպանության նախարար

Արամայիս Գրիգորյան
ՏԵՂԵԿԱՆՔ 
<<ԱՐԱՐԱՏՅԱՆ, ՀՐԱԶԴԱՆԻ ԵՎ ԱԽՈւՐՅԱՆԻ ԱՎԱԶԱՆԱՅԻՆ 
ԿԱՌԱՎԱՐՄԱՆ ՏԱՐԱԾՔՆԵՐՈՒՄ ՍԱԿԱՎԱՋՐՈՒԹՅԱՆ ԵՎ ԵՐԱՇՏԻ ՄԱՍԻՆ>>  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
<<Արարատյան, Հրազդանի և Ախուրյանի ավազանային կառավարման տարածքներում սակավաջրության  և երաշտի մասին>>  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու կամ նոր իրավական ակտ ընդունելու անհրաժեշտություն չի առաջանա: 

ՏԵՂԵԿԱՆՔ 
<<ԱՐԱՐԱՏՅԱՆ, ՀՐԱԶԴԱՆԻ ԵՎ ԱԽՈւՐՅԱՆԻ ԱՎԱԶԱՆԱՅԻՆ 
ԿԱՌԱՎԱՐՄԱՆ ՏԱՐԱԾՔՆԵՐՈՒՄ ՍԱԿԱՎԱՋՐՈՒԹՅԱՆ ԵՎ ԵՐԱՇՏԻ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
<<Արարատյան, Հրազդանի և Ախուրյանի ավազանային կառավարման տարածքներում սակավաջրության և երաշտի մասին>> ՀՀ կառավարության որոշման նախագծի ընդունումը ՀՀ պետական բյուջեում եկամուտների և ծախսերի ավելացում կամ նվազեցում չի նախատեսում: 

ՀՀ բնապահպանության նախարար

Արամայիս Գրիգորյան






















































































































































